
Inatsisartut

Tulagqanermut, usingiarnermullu SIKUKI-p akitsuutai pillugit Naalakkersuisut
pilersaarutaat pillugit § 37 naapertorlugu apeqquteqaammut 2021-29-mut akissut

Asasara Aslak W. Jensen

Inatsisartut Suleriaasianni § 37 naapertorlugu tulagganermut, usingiarnermullu SIKUKI-
p akitsuutai pillugit Naalakkersuisut pilersaarutaat pillugit Naalakkersuisunut
apeqquteqarputit. Apeqqutitit uannit akinegartussatut innersuunnegarput. Apeqqutitit
matumap kinguliani ataasiakkaarlugit allannegarput, akissummillu malitseqarlutik.

Apeqqut 1: Naalakkersuisut SIKUKI-mi tulagqanermut aammalu usingiarnermut
akitsuutip atorunnaarsinnissaa pilersaaruteqarfigaat?

Akissut:
Sikuki Nuuk Harbour A/S-imut atuisutut akiliuteqartarneq kiisalu Nunatta Karsianut
akitsuutit assigiinngimmata, aallagqaasiullugu erseqgissarneqartariagarpoq.

Sullissinerit, matumani umiarsualiviit, aningaasalersorneqarnissaannut atuisut akiliutaat
atorneqgartarput. Atuisut akiliuteqarsimatinnagit sullissinerit taakkua Nunatta Karsianit,
taamaalillunilu akileraartartunit tamanit aningaasalersorneqartarput.

Umiarsuit takornariartaatit, aalisariutillu nunanit allaneersut nunatsinni umiarsualivinni
tamani umiarsualivimmiinnermi akitsuutinik akiliisarput. Akitsuutit akileraarutitut immata,
Nunatta Karsianut taakkua nakkartinneqartarput. Atuisut akiliutaat suliffeqarfimmut
pinegartumut tuttarput, sullissinernullu aningaasalersuutaasariutik.

Akitsuutit apeqqutiginegaratik atuisut akiliutaat apeqqutiginegartutut isigineqgarluni,
apeqquteqaatit akinegassapput.

Sikuki Nuuk Harbour A/S-imi atuisunut akiliuteqartitsisarnerup
atorunnaarsinneqgarnissaanik Naalakkersuisut pilersaaruteganngillat. Ingerlatsinermut,
aserfallatsaaliinermut, umiarsualiviullu sanaartorneqgarnissaanut taarsigassarsiat
akilersorneqarnissaannut Sikuki Nuuk Harbour A/S-ip aningaasartuutaasa
matussuserneqarnissaannut, atuisut akiliutaat atornegartarput.

Umiarsualiviit pillugit Inatsisartut inatsisaata nr. 9, 3. juni 2015-imeersup
akuersissutigineqarneratigut, Namminersorlutik Ogartussat umiarsualiviutaanni tamani
atuisunut akiliutegartitsisalernissap atuutsikkiartuaarnissaa akuersissutigineqarpoq.
Umiarsualivinnik ingerlatsinermikkut iluanaaruteqartartut, ingerlatsinermi
aningaasartuutinik kiisalu umiarsualiviup sanaartornegarnissaanut taarsigassarsiat
taarsersorneqgarnissaannut aamma akiliutegartassasut tunngaviusumik
akuersissutigineqarpoqg.

Atuisunut akiliutegartitsisarnerup atuutsilersinnegarnissaani, umiarsualiviutitta
ataatsimoortumik gaffasissusaata kivinnegarnissaa pingaarnertut siunertaavoq.
Pissusiviusulli, umiarsualivinnut aningaasaliissutinik inisseeqginnermut massakkut
aningaasaliissutaasut taamak amerlatigitinnarlugit pigiinnarneqassappata, ataatsimut
isigalugu umiarsualivinnut aningaasaliissuteqaqqittogassaaq, taamaalillunilu
pitsanngorsaanissamut tunngavigineqartut ullumikkumut sanilliullugu
pitsaanerulissallutik.

Paasissutissanik annertunerusunik pissarsinissamut, umiarsualivinni atuisunik
akiliuteqartitsisarneq pillugu § 37 naapertorlugu apeqquteqaammut 2020-104-mut
akissut innersuussutiginegarpoq.

Apeqqut 2: Akitsuut atorunnaarsinneqassappat aningaasaqgarnikkut ukiumut
ganoq annaasacaataassava?

Akissut:

Sikuki Nuuk Harbour A/S aktianik piginneqatigiiffittut pilersinneqarnikuummat,
piginneqatigiiffiup pineqartumut tunngatillugu isertittagai, aningaasartuutigisartagailu
Naalakkersuisut ilisimanngilaat.

Atuisunut akiliutegartitsisarnerit assigiinngitsut, suliffeqarfimmut Sikuki Nuuk Harbour
A/S-imut tunngaviupput.

Neriuppunga apeqquteqaatitit qulaani allaggasuni akineqgartut.

Inussiarnersumik inuulluagqusillunga

